
 

 
Infuormaziuns 

da la corporaziun evangelica 
Ardez-Ftan-Guarda 

 
 
 

MAI, GÜN E LÜGL 2022 
__________________________________________________________________________________________ 
 

La sinoda da mission 21 ha lö in Grischun 
Dals 5 al 12 gün 2022 ha lö la sinoda da missiun in nos 
chantun, nempè a Tavau ed a Cuoira. La sinoda sta suot 
il tema «viver, guarir, partir – insembel per nos 
muond». 
Pellas raspadas daja plüssas pussibiltats dad inscuntrar 

ils delegats da mission 21 dals differents continents e far part a las discussiuns e reflecziuns i’l 
rom da la sinoda. 
In marcurdi, ils 8 gün, han lö a Cuoira referats e discuors cun duonnas dad Africa, Asia, America 
Latina ed Europa davart lur realitats da vita.  
In venderdi e sonda, ils 10 ed 11 gün, ha lö la sinoda a Tavau ingiò cha’ls delegats discutan davart 
il tema da la sinoda ed eir davart las fatschendas strategicas e da statüts da mission 21. In sonda 
davomezdi daja spazi per inscunters persunals culs delegats e las delegadas a Tavau. In 
dumengia, ils 12 gün, ha lö la festa da missiun cun ün cult divin festiv per tuots e davo program 
da festa cun ün giantar cumünaivel e concert.   
Tuot es cordialmaing invidà a tour part a las occurrenzas i’l rom da la sinoda da missiun. Pel 
transport oura Tavau als 12 gün esa pisserà. Chi chi fess jent adöver da quista sporta dess far il 
bain da s’annunzchar pro’ls consistorials o la ravarenda. 
 
A Tschinquaisma es nossa corporaziun osp per duos o forsa trais 
ambaschadurs giuvenils da mission 21. Els ed ellas as partecipeschan 
in noss cults divins e partan cun no la Soncha Tschaina. Davo il cult 
divin ad Ardez es tuot cordialmaing invidà ad ün aperitiv ed inscunter 
culs amabschadurs giuvenils. 



Cult divin cun preschantaziun  
da nos proget annual “Caboz Action”  
In dumengia, als 29 mai, preschainta duonna Braida Thom 
d’Ardez, suprastanta da “Caboz Action”, il proget cha no sustgnain 
sco raspada dürant l’on cun nossas collectas.  
A Ftan ha lö il cult divin a las 10.00, ad Ardez a las 11.10 ed a 
Guarda las 17.00. 
 

 

Ascensiun, gövgia ils 26 mai 
«Ascensiun per famiglias» - nus invidain a 
tuot ils uffants, genituors e tuots chi han 
plaschair da’s partecipar ad ün cult divin 
special a Guarda chi ha lö a las 10.00. Davo il 
cult divin chaminaina insembel fin Bos-cha 
tadlond istorgias e fond gös.  
A Bos-cha finina cun brassar liongias e star da cumpagnia. 

 

 

Tscherchà: nouv commember pel consistori 
Il consistori tschercha nouvs commembers o nouvas commembras chi sustegnan e chi 
s’ingaschan per üna raspada vivainta. Pel mumaint ans manca ün consistorial o üna 
consistoriala per Guarda. Per plaschair s’annunzchar pro Chasper Stupan: 079 386 10 72.  
 

 

Fuormaziun sco manader giuven e manadra giuvna 
Dals 27 fin als 29 mai ha lö ün cuors per giuvenils chi’s 
lessan fuormar sco giuvens manaders. Il cuors vain 
manà da sar Claudio Eugster (post da lavur per giuvenils 
da la baselgia chantunala) e da duonna Silvia Schlegel 
(magistra da rom religiun ed etica) ed ha lö illa chasa 
Fliana a Lavin. 
Ulteriuras infuormaziuns as chattan sur il QR-Code.  
 

 

 

Masüras, Alp Laret da Ftan 
dumengia, ils 3 lügl a las 11.30 
 

Eir quist on festagiaina Masüras cun ün cult divin sün l’Alp 
Laret da Ftan. Nus ans allegrain sün ün festiv cult divin 
cumünaivel cun ün bel rom musical. In cas da trid’aura ha lö 
il cult divin a las 11.30 illa baselgia da Ftan. 



Cult divin a Sur En  
dumengia, ils 31 lügl a las 16.00   

La corporaziun invida al cult divin cumünaivel a Sur En. La 
predgia tegna rav. Marianne Strub.  
Davo sun tuots invidats da star ün mumaint da cumpagnia 
intuorn il bügl pro ün aperitiv organisà da las abitantas e’ls 
abitants da Sur En.  
Pel transport vain pisserà.  
P.pl. verer ils placats i’ls cumüns! 

 

 

Revista di da schoppa 
Ün cordial “grazcha fich” pel grond sustegn cha la campagna 
ecumenica da HEKS e Fastenaktion davart il tema “güstia pel 
clima” ha surgni. Ingon vaina darcheu pudü celebrar il di da 
schoppa in rom üsità cun ün cult divin ecumenic a Ftan e’l 
giantar cumünaivel cun bunas schoppas e tuortas ed üna bella 

atmosfera da cumünanza. Grazcha a tuots chi han güdà e grazcha pella collecta a favur da 
progets chi promouvan la chüra da l’ambiaint a Colombia, Senegal, Indonesia e Laos. 
 

 

Revista Confirmaziun: Dumengia da las palmas, ils 10 avrigl 2022 

 
 
Ad Ardez sun gnüts confirmats:    A Ftan sün gnüts confirmats: 
Fadri Mayer, Marcel Stecher, Cyril Tönett,  Eliana Josty, Fabrizio Florineth,  
Adrian Morell        Jasmin Stuppan, Loris Beer, 
         Chiara Bazzell, Sandro Nuotclà,  

Cristina Bazzell 
 

Nus giavüschain a tuots chi sun gnüts confirmats ün bun avegnir! 



Maisas da giantar per tuots dad Ardez e Guarda 

 

Las prosmas maisas da giantar han lö:  
 

mardi, ils 14 gün i’l hotel Alvetern 
mardi, ils 4 lügl i’l hotel Alvetern  
 

Annunzchas fin il plü tard il di avant la „maisa“ pro Erna Fontana,  

tel. 081 862 23 50. Per giasts da Guarda vegn organisà il transport. 
 

 

Casualias in noss cumüns 
 

Battaisems: 
ingüns 
 

Nozzas: 
ingünas 
 

Mortoris:   
Margarita Maria Tönjachen, 03.11.2021, Cuoira e Ftan 
Erna Schucany-Willy, 25.02.2022, Ftan 
Flurin Willy, 27.03.2022, Guarda 
Franco Morell, 02.04.2022, Guarda 
 

 

Vacanzas da nossa ravarenda: 
 

Nossa ravarenda ha vacanzas:  
 

dals 10 fin als 16 mai.  
Il substitut per casualias in quist temp es  
rav. Christoph Reutlinger, Tschlin, 081 866 32 63 
 

Dals 4 fin als 23 lügl.  
Per casualias in quist temp ed in cas d’urgenzas per plaschair contactar il secretariat,  
081 860 34 10 o secretariat.pravenda@bluewin.ch.  
 

Adressas: 
Pravenda Secretariat 
Dna. rav. Marianne Strub, tel: 081 860 34 10 
Chasa da pravenda, 7546 Ardez secretariat.pravenda@bluewin.ch  

tel.: 081 862 23 61, e-mail: marianne.strub@gr-ref.ch   

www.ardez-reformiert.ch 

Vacanzas: 

